
Xülasə: Məqalədə kimya fənninin tədrisi prosesində şagirdlərə ekoloji biliklərin 

verilməsi imkanlardan, ekoloji təhsil və tərbiyənin zəruriliyindən, 

şagirdlərdə ekoloji biliklərin artırılması yollarından bəhs edilmiş, ekoloji 

məzmunlu ümumiləşdirici dərslərin ümumi metodik prinsipləri araşdırılmış 

və IX sinif kimya kursunda sulfat turşusunun istehsalı mövzusunun 

ekologiya ilə əlaqəli tədrisi aid ümumiləşdirici dərs nümunəsi verilmişdir. 

Ekoloji məzmunlu “ümumiləşdirici dərs”lərdən istifadə şagirdlərdə ekoloji 

bilik və anlayışların, düzgün ekoloji düşüncənin formalaşmasına gətirib 

çıxaracaq. 

Açar sözlər: ekoloji təhsil, məktəb kimya kursu, ekoloji bilik və bacarıq, 

“ümumiləşdirici dərs”, “oksigen yarımqrupu”, “sulfat turşusunun istehsalı”. 

 

Qədim zamanlardan günümüzə qədər insanlarla təbiət qarşılıqlı vəhdət 

şəklində yaşamışdır. Lakin bəzi zamanlarda insanların laqeyidliyi, duyarsızlığı 

nəticəsində təbiətə müxtəlif  zərərlər dəymişdir. Bunun nəticəsində də günümüzdə 

ciddi ekoloji problemlər yaranmışdır və bəşəriyyət hazırda ciddi ekoloji 

böhranlarla üz-üzədir. Havaya, suya ziyanlı maddələrin buraxılması, nəqliyyat 

vasitələrindən, zavod və fabriklərdən buraxılan tüstülər ekoloji böhranın ən 

başlıca səbəblərindəndir. Ekoloji böhrana səbəb olan amillərdən biri də 

karbohidrogenlərin təbii mənbələrinin, xüsusilə neft yataqlarının istismarı ilə 

bağlıdır. Çünki istər quru, istərsədə su ərazilərində çıxarılan neft böyük 

çirklənməyə səbəb olur. Neftlə çirklənmiş ərazilərdə  yaşayan canlılar kütləvi 

şəkildə məhv olur, torpaq öz keyfiyyətini itirir [1,2]. 

Digər ekoloji böhran kimi qlobal istiləşməni göstərmək olar. Bu amil 

nəticəsində bəzi ölkələrin iqlim şəraiti dəyişir ki, buda həmin ərazinin həm 

florasına, həm də faunasına ciddi zərər verir, insanların yaşayışını çətinləşirdirir. 

Başqa bir qlobal ekoloji böhrana ozon təbəqəsinin deşilməsini göstərmək olar.  

Belə ki, dünyada sürətlə baş verən sənayeləşmənin zərəri yalnız ozon təbəqəsini 

məhv edən qazların əmələ gəlməsi ilə kifayətlənmir, eyni zamanda dolayı mənfi 

təsirləri də vardır, çünki sənaye müəssisələri təbii suları çirkləndirərək oksigen 

istehsalı kimi ozon qatının saxlanılması üçün həlledici proseslərə də  təsir göstərir. 

[3,4]. 

Ekoloji problemləri aradan qaldırmaq bütün dünyada  müxtəlif tədbirlər 

görülməkdədir. Bunlara yeni meşə zolaqları yaradılması, alternativ enerji 

mənbələrindən istifadə, sənaye müəssisələrinin buraxdığı zərərli maddələrin 

təmizlənməsi, tullantısız texnologiyaların tətbiqi, əhalinin ekoloji 

maarifləndirilməsi və s. göstərmək olar [1,2]. Qeyd olunanlar içərisində 

cəmiyyətin ekoloji maarifləndirilməsi mühüm rol oynayır və burada əsas vəzifə 

təhsil müəssisələrinin üzərinə düşür. 

Ekoloji təhsil və maarifləndirmənin əsas məqsədi ekoloji davranışına görə  

məsuliyyət hissi  olan şəxsiyyətin yetişdirilməsindən ibarətdir. Ekoloji  biliklərin  

formalaşdırılması prosesində pedaqoji fəaliyyət əhəmiyyətli rol oynayır. Bu 

baxımdan kimya kursunun tədrisi prosesində ekoloji biliklərin verilməsi və 

ekoloji bacarıqların formalaşdırılması imkanları genişdir [5,6]. 

Kimya fənni üzrə ümumi təlim nəticələrinin reallaşdırılmasını təmin etmək 

üçün məzmun xətləri müəyyən edilmiş və bu məzmunda məktəblilərin ekoloji 

maarifləndirilməsi məsələləri öz əksini tapmışdır [7]. Bu məzmun xətti ətraf 

aləmə ciddi ziyan vuracaq kimyəvi maddələrin müəyyən edilməsini, müxtəlif 

sənaye müəssisələri tullantılarının, bitkilərin becərilməsində istifadə olunan 

mineral gübrələrin və bitkilərin zərərvericilərinə xəstəliklərinə qarşı istifadə 

olunan dərman maddələrinin, nəqliyyat vasitələrinin istifadəsi zamanı ətraf mühitə 

buraxılan tullantı qazlarının, məişət tullantılarının ətraf aləmə vurduğu zərəri  

müəyyənləşdirməyə imkan verir. 

Kimya kursunun tədrisi prosesində məktəblilərə ekoloji biliklərin ötürülməsi 

yolları müxtəlifdir. Bunlara aşağıdakıları aid etmək olar: ekoloji məzmunlu 

“ümumiləşdirici dərslərin” keçirilməsi; ekoloji məzmunlu kimya gecələrinin 

təşkili; sənaye müəssisələrinə, çirklənmiş su hövzələrinə və quru ərazilərə  

ekskursiyaların təşkili; ekoloji məzmunlu dərnəklərin, viktorinaların  və s. 

keçirilməsi. 

Ekoloji təhsil dedikdə insanların ümumi mədəniyyəti başa düşülür. Ekoloji 

təhsilin iki istiqaməti vardır: ətraf mühitin mühafizəsi üçün olan tərbiyə və 

varlığın ümumi qanunauyğunluqlar sistemi. Ekoloji təhsil və tərbiyə bir biri ilə sıx 

bağlıdır. Digər elmlərlə müqayisədə kimya elminin ekologiya ilə əlaqəsi daha 

böyükdür. Məhz bu baxımdan şagirdlərə kimya fənnini tədris etdikdə onları 

ekoloji aspentdən maarifləndirmək bütün məllimlərin ən başlıca vəzifəsidir. 

Kimya dərslərində mövzuları keçərkən onları ekologiya ilə əlaqələndirmək 

şagirdlərin daha da maariflənməsinə, eyni zamanda onların təbiətə, insanlara və 

ətrafda olan digər canlılara olan davranışlarına böyük təsir göstərir. Əlbətdə 

ekologiya ilə əlaqələnmə tək kimya fənninin deyil, digər təbiət fənlərinin də 

tədrisində nəzərə alınmalıdır. Məhz bu baxımdan müəllim dərs keçərkən 

şagirdlərə  digər fənlərlə inteqrasiya edərək dərsi daha da maraqlı edə bilər. 

Ekoloji təhsilin mahiyyətini aşağıdakı kimi göstərmək olar: ekoloji 

məzmunlu məlumatların təbiətlə əlaqəsinin uyğunluğu; şagirdlərdə ekoloji 

biliklərin formalaşması; insanların ətraf aləmlə əlaqəsinin təkmilləşməsi; ətraf  

aləmi qorumaq və çirklənmənin qarşısını almaq. 

Ətraf aləmin ekoloji problemlərini və  mövcud ekoloji durumu dərindən  

dərk etmək üçün bu vəziyyətin kimyəvi əsasları və səbəbləri barədə ətraflı biliklər 

sisteminə ehtiyacı var. Orta məktəb agirdlərinin ətraf mühitin kimyəvi çirklənməsi 

ilə bağlı biliklərinin azlığı müxtəlif mövzuların tədrisi zamanı əlavə məlumatlarla 

doldurula bilər.  Bu cür biliklərin tam olması təkcə  ayrı-ayrı mövzuların tədrisi 

zamanı ekoloji vəziyyət və çirklənmə ilə bağlı məlumatların ötürülməsi vasitəsilə 

deyil, eyni zamanda  “ümumiləşdirici dərs”lərin  keçirilməsi yolu ilə daha 

məqsədəuyğun və effektli olacaq. 

Kimyadan keçiriləcək ekoloji məzmunlu ümumiləşdirici dərslərdə müəllim 

aşağıda qeyd olunan ümumi metodik prinsiplərdən istifadə etməlidir: kimyanın 

uyğun bölməsinin tədrisi zamanı şagirdlərin aldıqları kimyəvi biliklər əsasında 

onlarda ekoloji məzmunlu biliklər sistemini yaratmaq; ekoloji məzmunlu 

mövzular seçmək; real ekoloji problemlərin təhlilində müxtəlif mənbələrdən və 

məlumatlardan istifadə etmək. 

Aşağıda ekoloji məzmunlu ümumiləşdirici dərs nümunəsi verilmişdir. 

Mövzu. Oksigen yarımqrupuna aid mövzuların tədrisi 

Bu mövzunun tədrisi prosesində müəllim ilk növbədə kükürdün təbiətdə 

yayılması və rolu, sulfat  turşusunun sənayedə istehsalı, sulfat turşusunun duzları 

haqqında şagirdlərin aldıqları bilikləri ümumiləşdirilməlidir. Sonra şagirdlərə bir 

sıra ekoloji anlayışlar, o cümlədən "çirkləndiricilər", "çirklənmənin mənbələri", 

“atmosfer çirkləndiriciləri”, “turşu yağışları”, "sənayedə tullantıların təmizlənməsi 

üsulları" haqqında məlumat verilir. Sonra  müəllim şagirdlərin diqqətini  sulfat 

turşunun istehsalı zamanı ətraf mühitə atılan zərərli maddələr,   onların mənfi 

təsirləri və törədə biləcəyi fəsadlara yönəldir. Sulfat turşusunun istesalında əsasən 

tərkibində kükürd olan filizlərdən istifadə olunur.  Filizlər əvvəlcə yandırılır, 

alınan kükürd di- oksid sulfat turşusunun alınmasına yönəldilir. Müəllim sulfat 

turşusunun  istehsalı zamanı atmosferə buraxılan SO2 və H2S qazlarının zərəri 

haqqında ətraflı məlumat verir, eyni zamanda “turş yağışlarnın” yaranma 

səbəblərini və ətraf mühitə vura biləcəyi zərərləri izah edir. “Turş yağışlar” 

yaranma səbəblərindən biri kükürd-dioksiddir. Atmosferə buraxılan bu qaz 

havadakı su buxarları ilə birləşərək sulfit turşusu əmələ gətirir və yağıntı şəklində 

yerə yağır.  Bu cür yağışlar çay və göllərin  «ölü» su hövzələrinə çevrilməsinə 

gətirib çıxarır. Nəticədə praktiki olaraq oradakı bütün canlılara-balıqlardan tutmuş 

bütün mikroorqanizmlərə ziyan vurulur. Eyni zamanda turşu yağışları  bitki 

örtüyünə, meşələrə ciddi ziyan vurur. “Turş yağışlar” torpağın fiziki-kimyəvi 

xassələrini dəyişir, münbitliyini azaldır, canlı aləmin fizioloji inkişafını 

pozur, kənd təsərrüfatı bitkilərinin məhsuldarlığını aşağı salır. 

“Ümumiləşdirici dərsin” sonunda şagirdlərə aşağıdakı səpgidə 

https://az.wikipedia.org/wiki/Mikroorqanizml%C9%99r
https://az.wikipedia.org/wiki/Bitki_%C3%B6rt%C3%BCy%C3%BC
https://az.wikipedia.org/wiki/Bitki_%C3%B6rt%C3%BCy%C3%BC
https://az.wikipedia.org/wiki/K%C9%99nd_t%C9%99s%C9%99rr%C3%BCfat%C4%B1
https://az.wikipedia.org/wiki/Bitkil%C9%99r

möhkəmləndirici suallar verilir: 

1) Ətraf mühitin çirkləndirən əsas mənbələr hansılardır? 

2) Atmosferi çirkləndirən qazlar hansılardır? 

3) Sulfat  turşusunun sənayedə istehsalı zamanı atmosferə hansı zərərli qazlar 

buraxılır? 

4) “Turş yağışlar”nın yaranma səbəbləri hansılardır? 

5) Sulfat turşusunun hansı duzları bitki zərərvericilərinə qarşı mübarizədə 

istifadə olunur? 

6) Ozon təbəqəsinin yer kürəsi üçün əhəmiyyəti nədir? 

7) “Turş yağışlarınin” törədə biləcəyi fəsadlar hansılardır? 

8) NO2, SO2,CO2 qazlarının ətraf mühitə hansı mənfi təsirləri var? 

9) Kükürdün hansı birləşmələri “Turşu yağışlarının” əmələ gəlməsinə səbəb ola 

bilər? və s. 

10) Ekoloji tarazlığın pozulmasının başlıca səbəbləri hansılardır? 

Dərsin sonunda müəllim şagirdlərə ev tapşırığı kimi turşu yağışlarının törətdiyi 

fəsadlar barəsində referat hazırlamağı tapşırır. 

Beləliklə, məqalədə orta məktəb kimya kursunun tədrisi prosesində 

şagirdlərin ekoloji tərbiyə imkanları araşdırılmış, ekoloji biliklərin 

formalaşdırılması yolları göstərilmiş, eyni zamanda ekoloji məzmunlu 

“ümumiləşdirici dərs nümunəsi verilmişdir. ”Ekoloji məzmunlu “ümumiləşdirici 

dərs”lərdən istifadə şagirdlərdə ekoloji bilik və anlayışların, düzgün ekoloji 

düşüncənin, ətraf mühitə humanist münasibətin  formalaşmasına gətirib çıxaracaq. 

А.З. Халилова,  Ф.М. Мамедов 

Преподавание производства серной кислоты в девятом классе химии 

связанное с экологией 

 

РЕЗЮМЕ 

 

В статье рассматриваются возможности передачи экологических знаний 

студентам в процессе обучения химии, необходимость экологического образования 

и воспитания, способы повышения экологических знаний школьников, приводятся 

общие методологические принципы проведения «уроков обобщения» в 

экологическое контексте, а также  пример «урока обобщения» экологического 

содержания по теме преподавание производство серной кислоты  кислоты. 

Использование экологических «уроков обобщения» приведет к формированию у 

школьников экологических знаний и представлений, правильного экологического 

мышления. 

 

Ключевые слова: экологическое образование, школьный курс химии, 

экологические знания и умения, «обобщения урока», «подгруппа кислорода», 

производство серной кислоты. 

 

 

 

A.Z.Xalilova, F.M.Mammadov 

Environmental teaching of sulfuric acid production in 9th grade chemistry courses 

 

SUMMARY 

 

The article deals with the opportunities of providing environmental knowledge to 

students in the process of teaching chemistry, the necessity of environmental education 

and education, ways of enhancing environmental knowledge in students, the general 

methodological principles of generalizing lessons with ecological content were 

investigated and the sample of generalizing lesson related to ecology related teaching of 

sulfuric acid production in IX grade chemistry course. The use of “generalizing 

lessons”with ecological content will lead to the formation of environmental knowledge 

and concepts, proper environmental thinking in students. 

 

Key words environmental education, school chemistry course, environmental knowledge 

and skills, “generalizing lesson”, “oxygen semi-group”, “sulfuric acid 

production”. 

 


